
வீற்றிருந்தார் ; அவர் கைகள் குவிந்திருந்தன; கண் ணிர்த் துளிகள் முத்துச்சரம் தொடுத்தவாறு இருந்தன. “அப்பனே, எனக்கு வரவிருக்கும் பழிக்கு உன் னுடைய பன்னிரு தோள்கள்தாம் காவலளிக்க வேனும்; என் நல்வழிக்கு-உன்னுடைய வெள்ளி வேலுக்கு-கீ இன்றிரவுக்குள் வழி செய்யாவிடில், என் உயிரை உன் பாதங்களுக்குக் காணிக்கை வைத்துவிடு வேன். உன் வேலின் மீது உறுதி இது. அப்பனே முருகா! ஐயனே தண்டபாணி!’ . .

- தம்மை மறந்து கதறினர் வேலாயுதத் தேவர். மறுவிகாடி, அவர் மயங்கிச் சுருண்டு விழுந்தார்.

தயாரித்து வைத்திருந்த விஷப் பச்சிலேச்சாறு கொண்ட

சட்டி அவரது தலைமாட்டில் பத்திரமாக இருந்தது.

X. - X X

வேலாயுதத் தேவர் கண் மலர்ந்தார். சுருக்கங்கள் வழி மறித்திருந்த முகத்தில் விழி வெள்ளம் குழி பறித்தது.

“ஐயா!...” தரையில் கிடந்தவர் எழுந் து உட்கார்ந்தார். மங்க, லான நிலவொளி எதிரில் இருந்த கிழவனின் முகத்தைக் காட்டியது. மத்தியான்னம் பசியால் துடித்துப்போய் வந்தான் இந்தக் கிழவன். எஞ்சியிருந்த கஞ்சியை அப் படியே எடுத்து உப்பிட்டுக் கொடுத்தார் தேவர். அப்போது அவரிடம் இருந்தது அவ்வளவே என்றும், தேவர் சோறு வடித்து இரண்டு நாட்கள் ஆகின்றன . என்றும் அந்தப் பிச்சைக்காரக் கிழவனுக்கு எப்படித் தெரியும்?

		 இப்பக்கம் கடைசியாக 20 மார்ச்சு 2018, 11:46 மணிக்குத் தொகுக்கப்பட்டது.

